
ABSTRAK 
 Ang pag-aaral na ito ay sumasaklaw sa kakayahan sa pagsusuri ng nobelang nakasulat at nakapampelikula ng 

mga mag-aaral na nasa ikasampung baitang ng PRMSU Iba, Campus Taong Panuruan 2018 – 2019. Ang 

mga kalahok sa paglikom ng datos ay ang mga mag-aaral na nasa Ikasampung baitang ng PRMSU Junior 

High School Iba, Campus, Iba, Zambales na nasa pamamahala ng kanilang Punong-guro.  Ang respondente ng 

pag-aaral na ito ay binubuo ng apatnapu’t limang mag-aaral na nasa ikasampung baitang sa Junior High 

School ng PRMSU Iba, Campus, Zambales Taong Panuruan 2018-2019. Saklaw ang makrong kasanayan sa 

pagbasa at kasanayang panonood. Ang nobelang nakasulat at nakapampelikula na tinalakay at sinuri ay 

Bata…Bata…Paano Ka Ginawa, isang pelikulang nagwagi sa iba’t ibang kategorya sa katauhan ni Lea 

Bustamante isang matatag at mapagmahal na ina sa kabila ng maraming pagsubok na kinaharap sa buhay. Ang 

pag-aaral na ito ay isinagawa sa taong panuruan 2018 – 2019. Ang pag-aaral na ito ay gumamit ng Deskriptibo 

at Eksperimental na pamamaraan sa pananaliksik. Ang rubrik na minodipika ng mananaliksik ang ginamit sa 

pagtataya ng kakayahan sa pagsusuri ng nobelang nakasulat at nakapampelikula ng mga mga-aaral at ang 

talatanungan bilang pagtataya ng mga guro sa Filipino sa nabuong interbensyong materyal ng mananaliksik. 

Ginamit ng mananaliksik ang Frequency ang kabuuang bilang ng mga mag-aaral na magkaroon ng mataas at 

mababang iskor sa pagsusuri. Sa pagtataya ng mga guro sa Filipino sa gamit o halaga ng nabuong interbensyong 

materyal sa pagsusuri ng nobelang nakasulat at nakapampelikula, ang weighted mean ang ginamit na batayan. 

Ang pagtataya ay ibinatay sa panukalang Likert (Likert’s Scaling Technique). Ito ay ang tseklist na ipinasagot 

sa mga gurong tagataya ng gamit o halaga ng nabuong interbensyong materyal. 

MGA SUSING SALITA: Nobelang Nakasulat, Nobelang Nakapampelikula, Kakayahan sa pagsusuri, 

Aral, Tauhan, Kuwento o Istorya, Pamagat, Diyalogo, Tema o Paksa  

 

I. PANIMULA 
 Ang buhay ng tao ay hindi maikakailang patuloy sa pagbabago at ang pagbabagong ito ay nagdudulot 

ng hamon sa pamumuhay ng bawat isa. Sa paaralan kung saan ang mga mag-aaral ay hinuhubog ay nahaharap 

sa mga pagbabagong dulot ng modernisasyon na nakaaapekto sa kanilang pag-aaral. 

 Ang modernisasyong kinakaharap ng kasalukuyang lipunan ay patuloy sa pag-unlad dahil na din sa 

pagyakap ng mga tao lalong-lalo na ng mga mag-aaral. Dito na sila halos nakasandal sa pagsagot ng mga 

kakailanganin nila sa pag-aaral at pangangalap ng mga impormasyon tungkol sa mga bagay-bagay na gusto o 

kinakailangan nilang malaman o matutunan. 

 Ang social media lalo na ang telebisyon at pelikula ay isang napakalaking instrumento sa 

pagpapahayag ng kamalayang panlipunan sa lahat ng mga mag-aaral. Natututo ang mga mag-aaral sa panonood 

ng telebisyon o pelikula na nagdudulot ng positibo o negatibong pagbabago sa bawat mag-aaral.  

Kaakibat ng pagbabago sa iba’t ibang aspeto ng buhay ng tao ay ang pagbabago at pag-unlad ng ating 

kurikulum tungo sa tiyak na ikauunlad ng sistema ng edukasyon sa bansa. 

 Ang K to 12 Basic Education Curriculum ay bagong kurikulum na ipinatupad ng ating pamahalaan 

upang makasabay sa pag-unlad na nagaganap sa iba’ ibang bahagi ng mundo. Naglalayon itong hubugin ang 

mga mag-aaral sa holistikong paraan na kung saan sila ay handa na sa pagharap sa buhay at maging kapaki-

pakinabang na mamamayan na may ganap na literasiya. 

 Ayon kay Britts (2005) sa pamamagitan ng paggamit ng radyo, telebisyon at internet ay mas malawak 

ang mga paksa at isyu na masasakop ng aralin, tulad ng kalikasan, kapaligiran, Waste Management at pag-aayos 

ng basura at mga bagay na may kinalaman sa polusyon at ang epekto nito sa kalusugan, di lamang ng tao, kundi 

maging mga hayop din.  

 Isang paraan o kasanayan ang panonood na maaaring humubog sa isang tao na maging mabuti o 

maging masama depende sa uri ng panooring kanyang matutunghayan. Sapagkat ang panonood ay malaking 

tulong sa mabisang pag-unawa tungo sa pagpapaunlad ng kakayahan at kasanayan ng bawat mag-aaral. 

 Ang mga mag-aaral ay kinakailangang hubugin ang kaisipan upang matutong gamitin ang kanyang 

kakayahan at kaalaman para mapaunlad ang kanyang sarili gamit ang mga makabagong pamamaraan. Kailangan 

nilang magtaglay ng matalinong pagpapasiya upang sila’y umangat at magkaroon ng kapaki-pakinabang na 

buhay. 

Ang magiging resulta ng pag-aaral na ito ay inaasahang makatutulong nang malaki sa mga guro upang 

sila’y mabigyan ng karagdagang kaalaman at magabayan ukol sa kung paano nila matutulungan ang mga mag-

aaral na unawain ang mga pelikulang pinapanood nila tungo sa lubusang pagkatuto. 

 

II. LAYUNIN NG PAG-AARAL 
Ang layunin ng pag-aaral na ito ay matukoy ang Kakayahan sa Pagsusuri ng Nobelang nakasulat at 

nakapampelikula ng mga Mag-aaral na nasa Ikasampung Baitang PRMSU, Iba Campus Taong Panuruan 2018 – 

2019. 

Makabuo ng interbensyong materyal para sa pagpapaunlad ng kakayahan sa pagsusuri ng mga mag-

aaral sa nobelang nakasulat at nobelang nakapampelikula. 

 

III. PAMAMARAANG GINAMIT 
Lugar ng Pag-aaral:  

Ang pag-aaral na ito ay isinagawa sa mga mag-aaral sa Ikasampung Baitang sa PRMSU Iba, Campus 

Junior High School taong panuruan 2018-2019. Ang kabuuan ng mag-aaral na sumagot sa talatanungan ay 

Apatnapu’t limang (45) mag-aaral. 

 

Kalahok ng Pag-aaral 

Ang mga kalahok sa pag-aaral ay kinabibilangan ng apatnapu’t limang (45) mag-aaral ng Ikasampung 

Baitang ng Junior High School Department ng President Ramon Magsaysay State University Iba, Campus.  

 

Paraan ng Pangangalap ng Datos 

Upang magkaroon ng tunguhin at mabigyang-liwanag ang mga nabanggit na suliranin sa pananaliksik 

na ito, ang dayagram sa ibaba ang naging patnubay at batayan ng mananaliksik tungo sa pagtuklas sa kasagutan 

ng suliraning nabanggit. Sa tulong ng pag-aaral na ito, malulutas ng mga guro at mag-aaral ang mga suliranin sa 

pagsusuri ng Nobelang nakasulat at nakapampelikula. Ang mga pamamaraang ito ay magsisilbing pantulong 

upang mapadali ang pagtuturo ng mga guro lalong lalo na ang pagkatuto sa kasanayang pagsusuri ng mga 

Nobelang nakasulat at nakapampelikula ng mga mag-aaral. 

Ang instrumentong ginamit sa pag-aaral na ito ay ang rubrik na minodipika ng mananaliksik. Ibinatay 

ito sa Second Language Composition Profile ni Hughey (1983). Ito ang ginamit sa pagtataya ng kakayahan sa 

pagsusuri ng nobelang nakasulat at nakapampelikula ng mga mag-aaral na nasa ikasampung baitang binigyan ng 

katumbas na bilang upang masukat ito at nilagyan din ng limang antas ng pagkatuto (Napakahusay, Mahusay, 

 

INPUT 

  

PROSESO 

  

OUTPUT 

1. Lebel ng kakayahan sa 

pagsusuri ng nobelang 

nakasulat ng mga mag-aaral na 

nasa ikasampung baitang batay 

sa mga sumusunod na 

pamantayan: 

   

     1.1 Pamagat; 

     1.2 Mga Tauhan; 

     1.3 Kuwento; 

     1.4 Diyalogo; 

     1.5 Tema o paksa; at 

     1.6 Aral? 

 

2. Lebel ng kakayahan sa 

pagsusuri ng nobelang 

nakapampelikula ng mga mag-

aaral batay sa mga sumusunod 

na pamantayan: 

 

     2.1 Pamagat; 

     2.2 Mga Tauhan; 

     2.3 Kuwento; 

     2.4 Diyalogo; 

     2.5 Tema o paksa; at 

     2.6 Aral? 

 

3. Kahirapan ng mga mag-aaral 

sa pagsusuri ng nobela ayon sa 

mga sumusunod: 

 

      3.1 Kasarian; 

      3.2 Politikal; 

      3.3 Sosyal; at 

      3.4 Tematika? 

 

4. Suliraning kinaharap ng mga 

mag-aaral sa pagsusuri ng 

Bata..Bata..Paano ka Ginawa? 

 

5. Halaga o tulong ng 

interbensyong materyal sa 

pagpapaunlad ng kakayahan ng 

mga mag-aaral sa pagsusuri ng 

nobelang nakasulat at 

nakapampelikula? 

 

  

     

  

 

 

 

 

 

 

 

 

 

 

 

 

 

 

 

 

Talatanungan 

 

Deskriptibong Istatistiko 

Frequency 

Weighted Mean 

Likert Scale 

ANOVA 

 

 

  

 

 

 

 

 

 

 

 

 

 

 

 

 

 

 

Nakabuo ng isang 

interbensyong materyal  

kalakip nito ang mga 

halimbawa ng mga 

Nobelang 

Nakapampelikula na 

susuriin ng mga mag-

aaral na nakasilid sa 

isang “CD”. 

Katamtaman, Di-Gaanong Mahusay, at Kailangan Pang Paunlarin) na binigyan ng tiyak na paglalarawan para 

kumatawan sa bawat krayterya at rubriks sa paggamit ng mekaniks sa pagsusuri. 

Bukod pa dito, ang mananaliksik ay gumamit ng talatanungan o survey questionnaire sa pagtataya ng mga guro 

sa Filipino sa gamit o tulong ng nabuong interbensiyong materyal para sa pagpapaunlad ng kakayahan sa 

pagsusuri ng nobelang nakasulat at nakapampelikula ng mga mag-aaral na nasa ikasampung baitang sa pag-aaral 

na isinagawa ni Almazan (2019). 

Sa pananaliksik ginamit ang mga sumusunod na instrumento para sa pagbibigay-kahulugan sa mga datos na 

nakalap. 

Frequency –  ang kabuuang bilang ng mga mag-aaral na magkakaroon ng mataas at mababang iskor sa 

pagsusuri ng nobelang nakasulat at nobelang nakapampelikula. 

Sa pagtataya ng mga guro sa Filipino sa gamit o halaga ng bubuuing interbensyong materyal sa pagsusuri ng 

nobelang nakasulat at nakapampelikula, ang weighted mean ang gagamiting batayan. 

Ang formula ng Weighted Mean ay: 

fx 

            N 

 Na ang ibig sabihin ay: 

           X = para sa arithmetic mean 

 Ʃx= para sa karampatang tuos 

 N = para sa kabuuang bilang ng mga gurong tagataya 

Ang pagtataya ay ibinatay sa panukalang Likert (Likert’s Scaling Technique). 

Ito ay ang tseklist na ipinasagot sa mga gurong tagataya ng gamit o halaga ng nabuong interbensyong materyal. 

 

IV. RESULTA 
Nakalahad sa kabanatang ito ang mga datos na nakalap hinggil sa ginawang pag-aaral. Sa pamamagitan ng mga 

talahanayang ginamit ay malinaw na ipinakita ang mga resulta ng mga sagot sa talatanungan at istatistikang 

ginamit upang mabigyang kasagutan ang mga tiyak na katanungang binanggit sa unang kabanata. 

 

Talahanayan Bilang 1 

Lagom ng Lebel ng Kakayahan sa Pagsusuri ng Nobela ng mga Mag-aaral 

Pagsusuri sa Nobela 

ayon sa: 

Nakasulat Nakapampelikula 

Mean DE Ranggo Mean DE Ranggo 

Pamagat 3.11 Katamtaman 4 2.48 
Di - Gaanong 

Mahusay 
3 

Mga Tauhan 2.69 Katamtaman 5 2.00 
Di - Gaanong 

Mahusay 
5 

Kuwento o Istorya 3.16 Katamtaman 3 2.47 
Di - Gaanong 

Mahusay 
4 

Diyalogo 2.38 
Di - Gaanong 

Mahusay 
6 1.98 

Di - Gaanong 

Mahusay 
6 

Tema o Paksa 3.38 Katamtaman 2 2.71 Katamtaman 1 

Aral 3.49 Katamtaman 1 2.53 Katamtaman 2 

Overall Mean 3.03 Katamtaman   2.37 
Di-

GaanongMahusay 
  

 

Ipinakita sa Talahanayan Bilang 1, Ang Lagom ng lebel ng kakayahan sa pagsusuri ng nobela ng mga 

mag – aaral.  

Nakasulat. Ipinapakita sa datos na ito na nasa unang (1
st
) ranggo sa pagsusuri ng nobela ang aral na may 

average weighted mean na 3.49 o 3 (katamtaman); ikalawang (2
nd

) ranggo ang tema o paksa na may average 

weighted mean na 3.38 o 3 (katamtaman); nasa ikatlong (3
rd

) ranggo ang kuwento o istorya na may average 

weighted mean na 3.16 o 3 (katamtaman); ikaapat (4
th

) na ranggo ang pamagat na may average weighted mean 

na 3.11 o 3 (katamtaman); ikalima (5
th

) ranggo ang mga tauhan na may average weighted mean na 2.69 o 3 

(katamtaman)at nasa ikaanim (6
th

) na ranggo ang diyalogo na may weighted mean na 2.38 o 2 (di – gaanong 

mahusay). Sa kabuuan ang mean sa pagsusuri ng nakasulat ay 3.03 o 3 na nangangahulugan na Katamtaman. 

Ibig sabihin ang mga mag-aaral ay kulang pa ang kaalaman sa pagsusuri sa isinagawang pagtataya sa nobelang 

bata…bata…paano ka ginawa. 

Nakapampelikula. Ipinapakita sa datos na ito na nasa unang (1
st
) ranggo sa pagsusuri ng nobela ang tema o 

paksa na may average weighted mean na 2.71 o 3 (katamtaman); ikalawang (2
nd

) ranggo ang aral na may 

average weighted mean na 2.53 o 3 (katamtaman); nasa ikatlong (3
rd

) ranggo ang pamagat na may average 

weighted mean na 2.48 o 2 (di – gaanong mahusay); ikaapat (4
th

) na ranggo ang kuwento o istorya na may 

average weighted mean na 2.47 o 2 (di – gaanong mahusay); ikalima (5
th

) ranggo ang mga tauhan na may 

average weighted mean na 2.00 o 2 (di – gaanong mahusay) at nas ikaanim (6
th

) ranggo ang diyalogo na may 

weighted mean na 1.98 o 2 (di – gaanong mahusay). Sa kabuuan ang mean sa pagsusuri ng nakasulat ay 2.37 o 2 

na nangangahulugan na Di – Gaanong Mahusay. Ibig sabihin ng resultang ito sadyang mahina ang mga mag-

aaral sa pagsusuri ng pelikulang Bata Bata Paano ka ginawa? hindi mapapasubalian na walang interes ang mga 

mag-aaral sa pelikulang ito at sadyang mahina ang kanilang komprehensyon sa pelikula dahil na rin sa kawalan 

ng interes dito. 

Talahanayan Bilang 2 

Lagom ng Kahirapan ng mga Mag – aaral sa Pagsusuri 

  Mean DE Ranggo 

Kasarian 2.58 Katamtaman 1 

Politikal 2.33 Di-gaanong mahusay 3 

Sosyal 2.40 Katamtaman 2 

Thematika 2.27 Di-gaanong mahusay 4 

 

Ipinakita sa Talahanayan Bilang 2, Ang Lagom ng lebel ng kahirapan ng mga mag – aaral sa pagsusuri. 

Ipinapakita sa datos na ito na nasa unang (1
st
) ranggo sa kahirapan ng mga mag – aaral sa pagsusuri ay 

ang Kasarian (Gender) na may average weighted mean na 2.58 o 3 (katamtaman); ikalawang (2
nd

) ranggo ang 

Sosyal (social) na may average weighted mean na 2.40 o 2 (Di-gaanong mahusay); nasa ikatlong (3
rd

) ranggo 

ang Politikal (political) na may average weighted mean na 2.33 o 2 (Di-gaanong mahusay); at ang ikaapat (4
th

) 

na ranggo ang Tematika (tematika/thematic) na may average weighted mean na 2.27 o 2 (Di-gaanong mahusay). 

Sa kabuuan ang mean ng kahirapan ng mga mag – aaral sa pagsusuri ay 2.44 o 2 na nangangahulugan na Di-

gaanong mahusay. 

 

Talahanayan Bilang 3 

Mga Suliraning Kinaharap ng mga Mag – aaral sa Pagsusuri ng nobelang nakasulat at nakapampelikula 

 

Mga suliraning kinaharap ng mga mag – aaral sa 

pagsusuri ng nobelang nakasulat at 

nakapampelikula. 

AWM DE Rank 

1. Kakulangan sa kaalaman sa mga makabagong 

pamamaraan o estratehiyang pampagtuturo 
3.12 Sumasang - ayon 13 

2. Kakulangan sa makabagong kagamitang 

pampagtuturo tulad ng Projector, television at picture 

slide. 

3.27 
Lubhang Sumasang - 

ayon 
8 

3. Kawalang ng interes ng mga mag-aaral dahil sa 

pagdating ng mga makabagong kagamitan na mas 

kinagigiliwan ng mga mag-aaral. 

3.28 
Lubhang Sumasang - 

ayon 
6 

4. Pagdating ng mga makabagong salita na wala 

naman sa diksyunaryong Filipino 
3.16 Sumasang - ayon 9 

5. Kakulangan ng kagamitang pampagkatuto 3.15 Sumasang - ayon 10 

6. Kakulangan sa aklat na gagamitin ng mga bata na 

kinapapalooban ng mga sikat na nobela.  
3.88 

Lubhang Sumasang - 

ayon 
1 

7. Kakulangan ng mga biswal na kagamitang 

pampagtuturo 
3.14 Sumasang - ayon 11 

8. Kakulangan ng kompyuter na may internet sa 

paaralan 
3.55 

Lubhang Sumasang - 

ayon 
4 

9. Kakulangan ng kasanayan ng guro sa pagtuturo ng 

pagsusuri ng nobela. 
3.01 Sumasang - ayon 15 

10. Kakulangan ng kaalaman  sa paggamit ng angkop 

na salita sa gustong ipahiwatig. 
3.28 

Lubhang Sumasang - 

ayon 
6 

11. Di sapat ang kakayahan sa tamang gamit ng salita 

sa pagsusulat. 
3.06 Sumasang - ayon 14 

12. Mahinang kakayahan sa pakikinig at panonood ng 

Indie Film 
3.14 Sumasang - ayon 11 

13. Pagbibigay ng higit na pansin at halaga sa Wikang 

Ingles na nasusulat at napapanood. 
3.69 

Lubhang Sumasang - 

ayon 
3 

14. Obsesyon ng guro at mga mag-aaral na makamit 

ang bentahe sa kahusayan sa Wikang Ingles bilang 

tanging instrument ng pandaigdigang kompetisyon. 

3.75 
Lubhang Sumasang - 

ayon 
2 

15. Kakulangan sa bokabularyong Filipino/Tagalog 3.44 
Lubhang Sumasang - 

ayon 
5 

Overall Weighted Mean 3.33 
Lubhang Sumasang 

- ayon 
  

 

Ipinakita sa talahanayan bilang 3. Mga Suliraning Kinaharap ng mga Mag – aaral sa Pagsusuri ng nobelang 

nakasulat at nakapampelikula. Indikeytor 6. Kakulangan sa aklat na gagamitin ng mga bata na kinapapalooban 

ng mga sikat na nobela. Na may average weighted mean na 3.88 na ang ibig sabihin ay Lubhang Sumasang – 

ayon, ranggo 1. Indikeytor 14. Obsesyon ng guro at mga mag-aaral na makamit ang bentahe sa kahusayan 

sa Wikang Ingles bilang tanging instrumento ng pandaigdigang kompetisyon na may average weighted mean na 

3.75 na ang ibig sabihin ay Lubhang Sumasang - ayon, ranggo 2. Indikeytor 13. Pagbibigay ng higit na pansin at 

halaga sa Wikang Ingles na nasusulat at napapanood na may average weighted mean na 3.69 na ang ibig sabihin 

ay Lubhang Sumasang – ayon ranggo 3. Indikeytor 8. Kakulangan ng kompyuter na may internet sa paaralan na 

may average weighted mean na 3.55 na ang ibig sabihin ay Lubhang Sumasang – ayon, ranggo 4. Indikeytor 

15. Kakulangan sa bokabularyong Filipino/Tagalog na may average weighted mean na 3.44 na ang ibig sabihin 

ay Lubhang Sumasang – ayon, ranggo 5. Sa kabuuan ay may overall weighted mean na 3.33 na ang ibig sabihin 

ay Lubhang Sumasang – ayon ang mga tagatugon na ang suliraning kinaharap ng mga mag – aaral sa pagsusuri 

ng nobelang nakasulat at nakapampelikula ay nakapokus sa kakulangan ng kagamitang pampagtuturo, paggamit 

ng English bilang midyum ng pagtuturo, at kakulangan sa bokabularyong pang -Filipino. 

Sa isinagawang pag-aaral ni Abagon (2013) palaging nakaaapekto ang kagamitan sa pagtuturo ng guro 

sa Filipino. Sa pag-aaral na isinagawa ni Ramos (2017) lumabas sa mga mag-aaral na hindi gaanong sumasang-

ayon sa suliraning kinaharap ng mga guro sa pagtuturo marahil nakita ng mga mag-aaral na nagagawan ng 

paraan ng mga guro ang mga suliraning kinaharap ng mga guro kaya hindi pansin ito ng mga mag-aaral. Sa 

ganitong lebel, ang mag-aaral ay napaunlad ang pangunahing bahagi ng pagkakaunawa na may munting gabay 

mula sa guro o mga gabay mula sa kanilang kapwa estudyante na siyang mailalapat ang pagkakaunawang ito sa 

pamamagitan ng pagsasagawa ng mga awtentikong perpormans (DepEd Memorandum No. 158, s. 2011). 

Talahanayan 4 

Halaga o tulong ng interbensyong materyal sa pagpapaunlad ng kakayahan ng mga Mag – aaral sa 

Pagsusuri ng Nobelang nakasulat at nakapampelikula. 

 

 

  
Panukatan WM DE Rank 

1 
Naayon ang mga gawain sa tiyak na pangangailangan ng 

mga mag – aaral 
4.93 

Pinakamataas na 

katanggap – tanggap 
4 

2 
Nakabatay sa level o antas ng mga mag - aaral ang mga 

gawaing pampagkatuto 
4.64 

Pinakamataas na 

katanggap – tanggap 
15 

3 

Nagbibigyang - katugunan ng interbensyong materyal 

ang mga suliraning kinaharap ng mga mag - aaral batay 

sa pagsusuri ng nobela ayon sa mga sumusunod: 

a. Pamagat 

b. Tauhan 

c. Kuwento o istorya 

d. Diyalogo 

e. Tema o paksa 

f. Aral 

4.93 
Pinakamataas na 

katanggap – tanggap 

 3 

 

4 
Tumutugon sa kritikal na pag - iisip ng mga mag - aaral 

ang mga Gawain 
4.71 

Pinakamataas na 

katanggap – tanggap 
12 

5 

Nasusukat ng mga gawain kung paano ilalapat ng mga 

mag - aaral ang kanilang matutuhan sa pagsusuri ng 

akdang nobela. 

4.71 
Pinakamataas na 

katanggap – tanggap 
12 

6 
Kapaki - pakinabang at makabuluhan ang mga gawain 

para sa mga mag - aaral. 
5.00 

Pinakamataas na 

katanggap – tanggap 
1 

7 
Nagkakaiba at sapat ang mga gawain ng mga mag - 

aaral upang magkaroon ng pagkatuto 
4.93 

Pinakamataas na 

katanggap – tanggap 
4 

8 
Nakatulong ang kagamitang pampagtuturo na matamo 

ang layunin ng 21 siglong kasanayan 
4.86 

Pinakamataas na 

katanggap – tanggap 
9 

9 Ang mga impormasyong inilahad ay wasto at tiyak 4.71 
Pinakamataas na 

katanggap – tanggap 
12 

10 

Ang mga gawain ay tumutugon sa mga kasanayang 

pampagkatuto sa pagtuturo ng Filipino ayon sa nakasaad 

sa kurikulum. 

4.93 
Pinakamataas na 

katanggap – tanggap 
4 

11 

Nakagaganyak ito sa kawilihan ng mga mag - aaral 

sapagkat highit na napasisigla at napagagaan ang mga 

pagkatuto sa kombensyon ng wika. 

4.86 
Pinakamataas na 

katanggap – tanggap 
9 

12 
Nailalahad nang malinaw ang mga layunin at panuto sa 

bawat gawain.  
4.86 

Pinakamataas na 

katanggap – tanggap 
9 

13 
Nahihikayat ang mga mag - aaral na mag - isip at bumuo 

ng lohikal na konsepto batay sa mga gawain.  
4.93 

Pinakamataas na 

katanggap – tanggap 
4 

14 
Ang kagamitan ay maaaring ireplika nang mabilisan 

upang madaling magamit ng mga mag – aaral 
4.93 

Pinakamataas na 

katanggap – tanggap 
4 

15 

Nakatutugon ang mga gawain sa kagamitan sa paglinang 

ng kasanayan sa wastong organisasyon ng mga ideya sa 

pagsulat.  

5.00 
Pinakamataas na 

katanggap – tanggap 
1 

  Overall Weighted Average 4.86 

Pinakamataas na 

katanggap – 

tanggap 

  

 

Ipinakita sa talahanayan bilang 4. Pagtataya sa mungkahing interbensyong materyal ayon sa halaga o tulong 

nito. Indikeytor 1, Naayon ang mga gawain sa tiyak na pangangailangan ng mga mag – aaral na may average 

weighted mean na 4.93 (ranggo 4). Indikeytor 2, Nakabatay sa level o antas ng mga mag - aaral ang mga 

gawaing pampagkatuto 4.64 (ranggo 15). Indikeytor 3, Nagbibigyang - katugunan ng kagamitan ang mga 

suliraning kinaharap ng mga mag - aaraal batay sa paggamit ng maling baybay, paggamit ng malaki at maliit na 

titik, pababantas, paggamit ng transitional devises at idioma 4.93 (ranggo 3). Indikeytor 4, Tumutugon sa 

kritikal na pag - iisip ng mga mag - aaral ang mga gawain 4.71 (ranggo 12). Indikeytor 5, Nasusukat ng mga 

gawain kung paano ilalapat ng mga mag - aaral ang kanilang natutuhan sa pagsulat ng mahusay na sulatin 4.71 

(ranggo 12). Indikeytor 6, Kapaki - pakinabang at makabuluhan ang mga gawain para sa mga mag-aaral. gawain 

para sa mga mag - aaral. 5.00 (ranggo 1). Indikeytor 7, Nagkakaiba at sapat ang mga gawain ng mga mag - aaral 

upang magkarron ng pagkatuto 4.93 (ranggo 4). Indikeytor 8, Nakatulong ang kagamitang pampagtuturo na 

matamo ang layunin ng 21 siglong kasanayan 4.86 (ranggo 9). Indikeytor 9, Ang mga impormasyong inilahad 

ay wasto at tiyak 4.71 (ranggo 12).  Indikeytor10, Ang mga gawain ay tumutugon sa mga kasanayang 

pampagkatuto sa pagtuturo ng Filipino ayon sa nakasaad sa kurikulum   4.93 (ranggo 4). Indikeytor 11, 

Nakagaganyak ito sa kawilihan ng mga mag - aaral sapagkat higit na napasisigla at napagagaan ang pagkatuto sa 

kombensyon ng wika.  4.86 (ranggo 9). Indikeytor 12. Nailalahad nang malinaw ang mga layunin at panuto sa 

bawat gawain. 4.86 (ranggo 9). Indikeytor 13, Nahihikayat ang mga mag - aaral na mag 0 isip at bumuo ng 

lohikal na konsepto batay sa paksa ng gawain. 4.93 (ranggo 4). Indikeytor 14, Ang kagamitan ay maaaring 

ireplika nang mabilisan upang madaling magamit ng mga mag – aaral 4.93 (ranggo 4). Indikeytor 15, 

Nakatutugon ang mga gawain sa kagamitan sa paglinang ng kasanayan sa wastong organisasyon ng mga ideya 

sa pagsulat.  5.00 (ranggo 1). Sa kabuuang average weighted mean na may 4.86 na Pinakamataas na katanggap – 

tanggap, ibig sabihin ang ginawang interbensyon ay napakahalaga para lalong mapaunlad ang mga kasanayan, 

kakayahan at kaalaman ng mga mag-aaral. Gaya ng pag-aaral ni Medul (2018) lumabas na pinakamataas na 

katanggap – tanggap ang ginawa niyang “Pamplet o Polyeto” na may kasamang “CD” isang interbensyong 

materyal na magbibigay ng kasanayan sa mga mag-aaral.  

Sa pag-aaral naman ni Cayaga (2017) na Lubos na sumasang-ayon ang mungkahing workbook ayon sa 

kabuluhan nito. Ang interbensyong materyal ay ginagamit para maging tulay sa pagkakaroon ng kaalaman ang 

mga mag-aaral. Ang pili, maayos, may malalimang Gawain at magandang desinyong materyal ay nagbibigay sa 

mag-aaral ng pagkakataon na masanay sa teksto, pag-iisip at magamit ang lengguwahe. 

Itinala ni Valerio (2015) sa kanyang pag-aaral mula sa disertasyon ni  Bautista, na ang paggawa at 

pagpapaunlad ng iba’t ibang kagamitang pampagtuturo ay isa sa mga malaking hakbang sa pagpaplano ng 

kurikulum at pagpapaunlad ng mga proseso, kahit na ang mga libro ay gamitin bilang kagamitang 

pampagtuturo, napatunayan na ang iba’t ibang kagamitang pampagtuturo ay ginagamit para makamit ang 

hinahangad na pagkatuto ng mga mag-aaral at magkaroon ng kalidad ang edukasyon at para na rin sa benepisyo 

ng guro at mag-aaral. Ang mga kagamitang pampagtuturo tulad ng: Teacher’s guide, student’s workbook, 

modules, teacher training materials, assessment materials, and supplementary materials. 

 

Talahanayan Bilang 5 

T – Test sa Makabuluhang Pagkakaiba sa Kakayahan sa Pagsusuri ng mga Mag – aaral sa Nobelang 

Nakasulat at Nobelang Nakapampelikula 

 

Pagsusuri sa Nobela ayon 

sa: 
T Df Sig. (2-tailed) 

Decision/ 

Interpretation 

Pamagat 5.613 44 0.000 
Reject Ho   

Significant 

Mga Tauhan 6.916 44 0.000 
Reject Ho   

Significant 

Kuwento o Istroya 5.630 44 0.000 
Reject Ho   

Significant 

Diyalogo 4.105 44 0.000 
Reject Ho   

Significant 

Tema 4.195 44 0.000 
Reject Ho   

Significant 

Aral 7.095 44 0.000 
Reject Ho   

Significant 

 

Ipinakita sa Talahanayan Bilang 5, makabuluhang pagkakaiba sa Kakayahan sa pagsusuri ng mga mag – aaral sa 

nobelang nakasulat at nobelang nakapampelikula. 

 Ang nakompyut na significance value para sa pamagat, mga tauhan, kuwento o istorya, diyalogo, tema 

at aral (0.000) ayon sa pagkakasunod, lahat ay mas mababa sa 0.05 level of significance. Ang resultang ito ay 

nagpapakita na mayroon makabuluhang pagkakaiba sa lebel ng pagsusuri ng mga mag – aaral sa nobelang 

nakasulat at nobelang nakapampelikula ayon sa pamagat, mga tauhan, kuwento o istorya, diyalogo, tema at aral.  

 

Talahanayan Bilang 6 

T – Test sa Makabuluhang Pagkakaiba sa Mga Suliraning Kinaharap ng mga Mag – aaral sa Pagsusuri 

ng pelikula at sa Pagsusuri ng Nobela nakasulat. 

 

Pagsusuri sa Nobela ayon sa: T Df Sig. (2-tailed) 
Decision/ 

Interpretation 

Nakasulat 2.6932 44 0.00 
Reject Ho   

Significant 

Pampelikula 2.0184 44 0.00 
Reject Ho   

Significant 

 

Ipinakita sa talahanayan bilang 6, ng makabuluhang pagkakaiba sa mga suliraning kinahaharap ng mga 

mag-aaral sa pagsusuri ng nobelang nakasulat at nakapampelikula. 

 Ang nakompyut na significance value para sa nakasulat at nakapampelikula ay 0.00 na mas mababa sa 

0.05 level of significance, lumalabas sa resulta na ay hindi tanggap ang walang bisang pala-palagay, nagpapakita 

ng may makabuluhang pagkakaiba ang suliraning kinaharap ng mga mag-aaral sa pagsusuri ng pelikula at 

nobelang nakasulat. 

 

V. KONKLUSYON AT REKOMENDASYON 
Ang bahaging ito ay naglalarawan ng kinalabasan ng imbestigasyon, konklusyon at rekomendasyon ng 

mananaliksik batay sa isinagawang pag-aaral. Batay sa pagsusuri ng resulta, ang mananaliksik ay nakabuo ng 

konklusyon na ang lebel ng kakayahan sa pagsusuri ng nobelang nakasulat ay katamtaman sa pamagat, tauhan, 

kuwento/istorya, tema o paksa at aral samantalang di-gaanong mahusay sa diyalogo. Ang lebel ng kakayahan 

sa pagsusuri ng nobelang nakapampelikula ay di-gaanong mahusay sa pamagat, tauhan, kuwento o istorya, 

diyalogo at samantalang katamtaman naman sa tema o paksa at aral. Ang kahirapan ng mga mag – aaral sa 

pagsusuri ng nobela sa kasarian, at sosyal ay katamtaman samantalang mahirap naman sa politikal at tematika. 

Ang mga suliraning kinaharap ng mga mag – aaral sa pagsusuri ng nobelang nakasulat at nakapampelikula ay 

lubusang sumasang-ayon. Ang halaga o tulong ng interbensyong materyal sa pagpapaunlad ng kakayahan ng 

mga mag-aaral sa pagsusuri ay nakakuha ng Pinakamataas na katanggap – tanggap. May makabuluhang 

pagkakaiba sa lebel ng pagsusuri ng mga mag – aaral sa nobelang nakasulat at nobelang nakapampelikula. 

May makabuluhang pagkakaiba sa mga suliraning kinaharap ng mga mag – aaral sa pagsusuri ng nobelang 

nakapampelikula at sa pagsusuri ng nobelang nakasulat. 

  Batay sa pagsusuri ng resulta at konklusyon ang mananaliksik ay nakabuo ng rekomendasyon na 

magkaroon ng maraming pagsasanay ang mga mag-aaral sa pagsusuri ng nobela o akdang nakasulat na 

makakatulong sa kanilang magkaroon ng kaalaman kung paano magsuri ng   pamagat, tauhan, 

kuwento/istorya, tema o paksa, aral at diyalogo. Bigyang pagpapahalaga at pansin ng mga mag-aaral ang mga 

bagong nobelang nakapampelikula sa pamamagitan ng pagtuturo ng mga guro kung paano pahalagahan ang 

mga nobelang nakapampelikula. Bigyan ang mga mag-aaral ng sapat na panahon para maturuan nang 

kaalaman kung paano magsuri ng mga akda. Para sa administrasyon magbigay nang maraming aklat na 

gagamitin ng mga bata na kinapapalooban ng mga sikat na nobela. Para sa mga guro gumawa pa nang mga 

interbensyong materyal na makakapagbigay pa nang pagkakataon sa mga mag-aaral na magsanay sa pagsusuri 

ng nobela. Bigyang pansin ng tagagawa ng kurikulum na pagsamahin ang dalawang makrong kasanayan ang 

pagbabasa at panonood sa pagsusuri ng mga nobela. Magbigay ang guro ng maraming pagsasanay na 

nakabatay sa lebel o antas ng mga mag - aaral ang mga gawaing pampagkatuto. Magsagawa ng pag-aaral 

patungkol sa paggamit ng nabuong “Pamplet o Polyeto” na makapagpapatibay na mas lalo pa nitong 

kakayahan na mapaunlad ang kasanayang pagbasa ng mga mag-aaral. 

